
ATUISUMUT PAASISSUTISSIISSUT NAKORSAATIT 

PUUANNUT ILANNGUSSAQ 

 

 

Balancid Novum, tamuasarissat  

Calciumcarbonat 449 mg/magnesiumhydroxid 104 mg 

 

Paasissutissiissut una pingaarutilinnik imalik peqqissaartumik atuaruk. 

Paasissutissiissummi matumani nassuiaatigineqartut imal. nakorsap nakorsaatilerisulluunniit 

innersuussutaat tamatigut maleqqissaassavatit. 

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit nakorsaatilerisumut apeqqutilliigit. 

 Kingunerluuteqaleruit matumaniluunniit allassimanngitsunik kingunerluuteqaleruit 

nakorsaq nakorsaatilerisorluunniit attavigiuk. Imm. 4 takuuk. 

 Iluaqutaanngippat ajornerulersitsippalluunniit nakorsamut attaveqarit. 

 

Nakorsaatinut ilanngullu paasissutissiissut nutarterlaaq nittartakkami www.indlaegsseddel.dk  -mi 

atuarneqarsinnaavoq.  

 

 

Paasissutissiap imai 
1. Sunniutaat atorneqarfissaallu 

2. Atulersinnagit ilisimasassat 

3. Atorneqarnissaat 

4. Kingunerluutit 

5. Sumiitinnissaat 

6. Poortat imartussusaat paasissutissallu allat 

 

 

1. Sunniutaat atorneqarfissaallu 
 Seernaqarpallaarnermi, iggissap ameraasaagut annikitsumik aseruunneqarneq pissutigalugu 

 sitsoqittarnermi aqajaqqukkullu qasilisoornermi Balancid Novum nakorsaatigisinnaavat. 

 Balancid Novum aqajaqqukkut aqajaqqullu inalukkanut ikaarsaarfiani ikeqarnermi 

 nipaallisaataavoq, taamali nappaammut ersiuteqarneq nakorsiuttariaqarpoq. 

 

2. Balancid tamuasarissat nakorsaasiutsinnagit ilisimasassat 
Nakorsap allamut nakorsaasiussinnaavai allatullu annertussusiliisinnaalluni; tamatigut nakorsap 

peqqussutaa annertussusiliussaalu malissavat. 

 

Balancid Novum tamuasarissat nakorsaatigissanngilatit  
- Nakorsaatitai akuisaluunniit arlaat saperukkit. 

 

- Immikkut mianersoqqussutit:  tartutit sulilluarunnaarsimappata, Balancid Novum 

atornialersinnagu tamatigut nakorsaq oqaluuteqaassavat. Annertussusiliunneqartartoq 

annikillisariaqarsinnaavoq. Tartutit sulilluarunnaarsimappata (aaversinnikkut tartut 

sulinerannut takussutissaq = serumkreatinin > 200 mikromol/l), magnesium 

toqunartunittoorutigisinnaavat. 

- nipaallisaatitoruit gigtimulluunniit (NSAID-nik gigtimullu nakorsaatinik allanik) 

nakorsaateqaruit. NSAID-nik allanillu gigtimut nakorsaatitornerup kingunerisaanik 

ilukkut aanaarnermut ersiut (naakkut ippiorneq) Balancid Novum-ip 

malunnarunnaarsissinnaavaa. 

- Balancid Novum sivisuumik atugarisimagukkit, timimi kalkip fosfatillu 

oqimaaqatigiinnerat innarlersimasinnaavoq. Balancid Novum sivisuumik 

atugarisimagukkit nakorsamik oqaluussaqassaatit. 

http://www.indlaegsseddel.dk/


- Kingornuttakkamik naatitat sukkuannik fructose-mik sapigaqaruit  

Aqajaqqukkut ikeqaruit nakorsaq isumaqatigiissuteqarfigeqqaarlugu aatsaat Balancid Novum 

tamuasarissat atorsinnaavatit. 

 

Balancid Novum saniatigut allanik nakorsaatitoruit  

Allanik nakorsaatitugaqaruit qanittukkulluunniit nakorsaatitorsimaguit nakorsaq 

nakorsaatilerisorluunniit tamatigut ilisimatassavat.  

Nakorsaatit nakorsap allagartaligarinngisai, nunami allami pisiat, nunap pissarititaanik 

nakorsaasiat, vitaminit sakkortuut, mineraalit nerisanullu tapiliuttakkat matumani aamma 

pineqarput.   

 

Iisartakkat iiuminarsarlugit qallikkat Balancid Novum tamuasarissallu ataatsikkut 

atorneqassanngillat, Balancid Novum tamuasarissat nakorsaatit taamaattut sunniunnissaraluinik 

akornusiisarmata. Nakorsaq nakorsaatilerisorluunniit oqaluuguk. 

 

Makkunannga nakorsaatitoraanni Balancid Novum tamuasarissat nakorsaasiunneqassanngillat: 

- Antibiotika (ciprofloxacin, norfloxacin, ofloxacin, tetracyklin). 

- Angutit quuisa aqqutaanni qinersikkut kræfteqarnermut nakorsaat (estramustin). 

- Oqoqarnermut nakorsaat (ketoconazol). 

 

Nakorsaatit makku eereernerini minnerpaamik nal. ak. marluk qaangiuppata aatsaat Balancid 

Novum nakorsaasiuttariaqarpoq: 

- D-vitamin (calcitriol). 

- Aap kalkeqarpallaarneranut saarngilluunniit siggilalersimanerannut nakorsaat (clodronat). 

- Nipaallisaat (diflunisal). 

- Ummammut nakorsaatit (digoxin, sotalol). 

- Antabus (disulfiram). 

- Aap taqqanut naqitsineranut apparsaat (fosinopril). 

- Noqartarnermut nakorsaat imal. nipaallisaat (gabapentin). 

- TB-mut nakorsaat (isoniazid). 

- Aagissaat. 

- Antibiotika (levofloxacin, cefdinir, gatifloxacin, gemifloxacin, grepafloxacin, 

moxifloxacin). 

- Timip akiuussinnaassusaanik annikillisitsisartoq (mycophenolatmofetil). 

- Gigtimut nakorsaat (penicillamin). 

- Aqajaqqukkut ikeqarnermi nakorsaat (ranitidin). 

- Timip sulineranut nakorsaat (toqqusaat qinersiata aammut aniatitai hormonit). 
- Aap akuanut orsumut annikillisaatit (atorvastatin, rosuvastatin). 

 

Trovafloxacin (antibiotikum) Balancid Novum-ilu minnerpaamik nal. ak. sisamanik 

akunneqartinneqartariaqarput.  

 

Balancid Novum nerisanut imikkanullu akuliullugit atornissaat 
Balancid Novum nerisannut imikkannullu akuliullugit atorsinnaavatit. 

 

Naartuneq milutitsinerlu 

Nakorsaat sunaluunniit atulersinnagu nakorsaq nakorsaatilerisorluunniit apereqqaaruk 
 

Naartuneq: 
Balancid Novum tamuasarissat naartuninni atorsinnaavatit. 

 

Milutsitsineq: 

Milutsitsigaluarlutit Balancid Novum tamuasarissat atorsinnaavatit. 

 

Angallannikkut suliffimmilu isumannaallisaaneq 

Balancid Novum tamuasarissat suliffiup isumannaatsuunissaanut aqqusinermilu isumannaatsumik 
angalanissamut sunniuteqanngillat.  

 

 

 



 

Balancid Novum tamuasarissat sorbitol-imik akoqarput  
Balancid Novum tamuasarissat sorbitol-imik (E420) akoqarput. Nakorsap sukkut arlaannik 

sapigaqarnerarsimappatit, taakku nakorsaasiutsinnagit nakorsaq attavigiuk.   

 

3. BALANCID NOVUM  TAMUASARISSAT  IMA  ATORNEQASSAPPUT  
   Nakorsap innersuussutaa tamatigut maleruassavat. Nalornissuteqaruit nakorsaq        

   nakorsaatilerisorluunniit aperiuk. 

 

Annertussusiliineq 

 

Annertussusiliuttagaq nalinginnaasoq 
Sitsoqinneq, naakkut qasilisoorneq iggissallu ameraasaagut aseruuttoorneq: 

Inersimasuni: pisariaqartitsinermi tamuasarissat 1-2 nerereernermi. 
 

Aqajaqqukkut aqajaqqullu inalukkanut ikaarsaarfiagut ikeqarnermi: 

Inersimasut: tamuasarissat 1-3  neriffissat kingorna nal. ak. ataatsip pingasullu akornisa 

qaangiunneranni sininnialernermilu. 

 

Tartut sulilluarunnaarsimaneranni: 
Tartutit sulilluarunnaarsimappata Balancid Novum tamuasarissat nakorsaasiutsinnagit tamatigut 

nakorsaq oqaluuteqaassavat. Annertussisiliuttagaq annikillisariaqarsinnaavoq. 

 

Meeqqat 
Meeqqanut 15-it inorlugit ukiulinnut nakorsaq oqaluuteqaarlugu aatsaat Balancid Novum 

tamuasarissat atorneqarsinnaapput. 

 

Atornissaannut ilitsersuut  

Tamuasarissat tamuaqqissaarneqassapput. Kingorna imermik imernissaq pisariaqanngilaq. 

 

Balancid Novum tamuasarissat ingasaassimagukkit  
Balancid Novum tamuasarissat matumani innersuussutaasumut nakorsalluunniit 

annertussusiliussaanut sanilliullugit ingasaasimagukkit peqqiilliortutullu misigisimaguit nakorsaq, 

ajoqusersimasunut nakorsiartarfik nakorsaatilerisorluunniit attavigiuk. Nakorsaatit puuat nassaruk. 

 

Ingasaassinermut ersiutit pingaarnertut aap akuata magnesium-ip annertuallaalersimaneranik 

patsiseqartut tassapput: anersaartornerup sakkukillinera, noqarneq, qilusoorneq, 

paatsiveerusimaneq ilisimajunnaarnerlu, aap taqqanut naqitsinerata apparsimaneranik 

patsiseqartumik uissannguneq, kigaatsumik akuttoqatigiinngitsumillu tilleqarneq. Ersiutit allat 

tassaasinnaapput meriannguneq, meriarneq, kiinnallu pullalernera. 

 

Nakorsaatinik magnesium-imik-, calciumsaltinik imal. sorbitol-imik akulinnik annertuumik atuineq 

pullaqalersitsisarpoq timmititsisarlunilu.  

 

Balancid Novum-inik annertoorujussuarmik atuisut tartuilu sulilluanngitsut sianiutinik 

nukillaartitsisartumik toqunartuninnermut assingisunik ersiuteqalersarput (nukillaarnermik). 

 

Nalornissuteqaruit nakorsaq nakorsaatilerisorluunniit aperiuk. 

 

4. KINGUNERLUUTIT 

 

Balancid Novum tamuasarissat nakorsaatitut allatulli kingunerluuteqarput inuilli tamarmik  

kingunerluuteqartitsisanngillat. 

 

 

 

 

 

 



 

 

Kingunerluutit navianaatillit: 
Kingunerluutit nalinginnaanngitsut: nakorsaatitortut 10.000-it akornanni ataatsip qulillu 

akornaniittunit misigineqartartut. 

Tartut sulilluarunnaarsimappata aap akua magnesium annertusisinnaavoq (ass. puunganermik 

aanngaajualernermillu ersiutilik). 

Aap akuata magnesium-ip qaffannera qaqutigut navianaateqalersinnaavoq, nukillaarnermik 

anersaartorunnaarnermik, uummatip akuttoqatigiinngitsumik tillilerneranik (uummammik 

unittoortitsisinnaasumik) kinguneqarsinnaalluni. 

Navianaatilimmik kingunerluuteqarnermi ambulancimut sianerit/ingerlaannaq nakorsiarit. 

 

Kingunerluutit navianaateqanngitsut: 

Kingunerluutit nalinginnaasut: nakorsaatitortut 100-it akornanni ataatsip 

qulillu akornaniittunit misigineqartartut. Anassamik manngertitsineq 

timminnerluunniit. 

 

Kingunerluutit qaqutigoortut: nakorsaatitortut 10.000-it akornanni ataatsip 

qulillu akornaniittunit misigineqartartut. Annertuallaamik atuinermi 

navianaatilimmik inalukkanik milittooorneq. 

 

Kingunerluut ippiuutaappat ajornerulerpalluunniit matumaniluunniit taaneqanngitsumik 

kingunerluuteqaleruit nakorsaq nakorsaatilerisorluunniit oqaluuguk.  

 

Kingunerluutit nalunaarutigineqarnissaat 

Kingunerluummik malussaruit, nakorsaq, peqqissaasoq nakorsaatilerisorluunniit oqaluuttariaqarpat. 
Kingunerluutaasinnaasut paasissutissiissummi matumani ilaanngitsut aamma matumani pineqarput. 

Illit ilaquttatilluunniit kingunerluutit pillugit toqqaannartumik Sundhedsstyrelsimut 

www.meldenbivirkning.dk -mut imal. e-mailikkut: sst@sst.dk allakkatigullu nalinginnaasutigut: 

Axel Heides Gade 1, DK-2300 København S, nalunaaruteqarsinnaavusi. 

 

Kingunerluutinik nalunaaruteqarnikkut nakorsaatip isumannaatsuunissaanut  paasissutissanik 

annertunerusunik pissarsinissamut ikiuutissaatit.   

 

5. SUMIITINNISSAAT 

     Meeqqat inorsillugit inissinneqassapput. 
Atorneqarfissaanut killiliussaq puuani allassimasoq qaammat naareersimappat Balancid Novum 

tamuasarissat atorneqassanngillat.  

 

Nakorsaatitukkavit sinneri qanoq pissaneritit nakorsaatilerisoq aperiuk.  

Avatangiisit illersorniarlugit nakorsaatit sinnerinik kuuffimmut, anartarfimmut 

eqqaavimmulluunniit igitseqinak.  

 

6. PAASISSUTISSAT ALLAT 

 

Balancid Novum tamuasarissat akui: 

- Nakorsaatitai: Calciumcarbonat 449 mg/ magnesiumhydroxid 104 mg. 

- Akui allat: Xylitol (E967), mannitol (E421), sorbitol (E420), macrogol 6000, 

magnesiumstearat og pebermyntearoma. 

Isikkui poortallu imartussusaat  

 

Isikkui 
Balancid Novum tamuasariaq qaqortoq ammalortoq saattoq A/nL-imik nalunaaqutsigaq. 

 

Poortat imartussusaat 
Poortat naqillugit anillatsittakkat: tamuaassanik 30, 60 aamma 100-nik imallit. 
Annertussutsilli tamakkerlutik pissarsiassaanersut apeqqutaassaaq. 

 

Nioqquteqarnissamut akuersissutilik tunisassiortorlu  

 

Nioqquteqarnissamut akuersissutilik 
Meda AS 

Solvang 8 

3450 Allerød 

 

Oqarasuaat: 4452 8888 

Fax. 4452 8899 

Email: info@meda.dk 

 

Tunisassiortoq 
Orion Corporation, Orion Pharma, Espoo 

Orionintie 1 

02200 Espoo 

Finland 

 

kiisalu 

 

Orion Corporation, Orion Pharma, Turku 

Tengströminkatu 8 

20360 Turku 

Finland 

 

Paasissutissiissut kingullermik nutarterneqarpoq april 2014 

